IL-BIRGU

Girta* Oittoricsa
MINUTI

Laggha tal-Kunsill Lokali Birgu

It-Tmien Legislatura

Laggha Numru 23

lI-Kunsill Lokali Birgu ltaga’ ghal din il-laggha fil-hamsa u nofs ta’ filghaxija
(5:30pm) it-Tlieta 28 ta’ Lulju 2020.

PREZENTI:

Is-Sur John Boxall — Sindku

Is-Sur Christopher Cassar — Vici-Sindku
Is-Sur Anton Gellel - Kunsillier

Is-Sur Trevor Mizzi — Kunsillier

Is-Sur Jason Portelli — Kunsillier

UFFICJAL PREZENTI:

Is-Sur Christian Lawrence Raggio Vella — Agent Segretarju Ezekuttiv

MINUTI

Is-Sindku s-Sur John Boxall qal it-talba u ppresedja I-laggha.

23.1 Qari tal-ittri ta’ Apologija

John Boxall - Sindku, Christopher Cassar - Vi¢i Sindku
Anton Gellel - Kunsillier, Trevor Mizzi - Kunsillier, Jason Portelli - Kunsillier

Christian Lawrence Raggio Vella —~Agent Segretarju Ezekuttiv



Ma kienx hemm ittri ta’ apologija.

23.2 Kunsiderazzjoni u Approvazzjoni tal-Minuti

L-Agent Segretarju Ezekuttiv ressaq il-Minuti tal-Laggha Numru 22 ghall-
approvazzjoni. Is-Sindku flimkien mal-kunsilliera, approvawhom unanimament.

23.3 Korrispondenza

23.3.1 Prezentati korrispondenza mibghuta mis-Sinjura Suzanne Brincat
Dimech mill-Ministeru ghall-Ambjent, Tibdil fil-Klima u Ppjanar rigward il-fanali
tad-dawl tat-toroq li |-Kunsill gieghed jirrestawra. Is-Sinjura Brincat infurmat
lis-Sindku li la darba |-Kunsill kien diga ltaga mal-persuni responsabbli mid-
Development Fund, ma kelliex ghalfejn issir laggha mal-Ministeru sabiex il-
kunsill jinghata fondi ghal dan il-progett.

23.3.2 Prezentati tlett (3) quotations ghal diversi CCTV cameras madwar
partijiet sensittivi fil-Birgu fejn ged isir abbuz ta’ rimi ta’ skart illegali. llI-Kunsill
iddecieda |i jmur ghall-irhas offerta tal-kumpanija ispy Projects u qabel
unanimament li dawn jitwahhlu fl-igsar zmien possibli.

23.3.3 Prezentata korrispondenza mibghuta mis-Sur Noel Zammit fisem
Heritage Malta sabiex tinforma lis-Sindku i fi zmien qasir se jaghmlu kuntatt
mieghu biex jibda xi xoghol ta’ restawr f'wahda mill-kmamar fit-tielet sular fil-
Berga ta’ Franza bl-ispejjez tidhol ghalihom Heritage Malta stess.

23.3.4 Prezentata korrispondenza mibghuta mill-iStreet Naming Committee
sabiex il-kunsill jikkonferma I-estensjoni ta’ Triq il-Piccolo Soccorso 1565 (it-
Togba tal-Birgu) li din se tkun ged tibda k/m Triqg ix-Xewkija u tasal sal-blokk ta’
appartamenti flok sal-Klabb tar-Regatta tal-Birgu. ll-kunsil approva din it-talba
unanimament.

23.3.5 Prezentata korrispondenza mibghuta mill-iStreet Naming Committee
sabiex tintbaghat applikazzjoni ufficjali ghal Triq I-Assedju I-Kbir 1565 (ix-Xatt
tal-Birgu) u b’hekk I-isem ikun sanzjonat.

23.3.6 Prezentat progett Skema ta’ Fondi — LC Care Project sabiex il-kunsill
jibbenefika minn fondi biex isiru progetti b’risq I-annimali. II-Kunsill Lokali tal-
Birgu applika ghal dan il-progett sabiex jinxtraw ‘cat shelters’, ikel tal-qtates,
jinghata servizz ta’ VET meta mehtieg u jinhargu sett kotba ghat-tfal dwar I-
annimali. ll-progett inghata I-isem ta’ ‘ABBANDUNATI...minna le !V u I-
kwotazzjoni totali ghal dan il-progett kienet ta’ €6200. B’dan il-progett gew

infurmati diversi persuni li jiehdu hsieb jitimghu gtates li jinsabu fit-toroq u
tlaggghu I-kunsill f'laggha informali mas-Sindku u I|-kunsillier Anton Gellel
sabiex jiddiskutu maghhom I-ghan tal-progett li jekk jigi accettat, jibbenefikaw
huma sabiex ikomplu jharsu dawn l-annimali li jinsabu abbandunati fit-toroq
tal-Birgu.

23.3.7 Prezentata korrispondenza mibghuta mis-Sur Joseph Formosa Randon
dwar diversi dati proposti sabiex jingibed film fil-Birgu fosthom fuq il-bejt tal-
Muzew Marittimu, il-Pjazza tal-Birgu u fuq il-bejt tal-Knsija ta’ San Lawrenz. Il-
kunsill ma sab |-ebda oggezzjoni li dan isir.

23.3.8 Prezentata korrispondenza mibghuta mis-Sinjura Elisa Cassar f'isem il-
Lands Authority dwar laggha li saret mas-Sindku u I-Agent Segretarju Ezekuttiv
ghan-nom tal-Kunsill Lokali tal-Birgu u mas-Sinjura Elisa Cassar u s-Sur Mario
Borg Olivier ghal-Lands Authority rigward il-hlas pendenti ta’ kont tad-dawl tal-
Berga ta’ Franza li I-awtorita hallset u ghalhekk il-kunsill jinsab dovut li jhallas
lill-awtorita. Is-Sindku spjega li s-somma tqarreb lejn €3000 u ghalhekk dawn
kellhom jithallsu f'daqga sabiex dan il-kont ikun mehlus ukoll.

23.3.9 Prezentata korrispondenza mis-Sindku dwar laggha li sejjah mas-Sur Joe
Attard mill-kumpanija Green Mt sabiex jinbidlu I-Bring-in Sites li jinsabu fil-
Birgu. Is-Sindku nforma lill-kunsill li I-laggha saret u gie maqgbul li dawn il-Bring-
in Sites ser jibdew jinbidlu fiz-zmien gasir u se jkunu akbar u aktar puliti.

23.3.10 Prezentata korrispondenza mibghuta mis-Sindku lil Dr Rachael Marie
Scicluna mill-Housing Authority rigward id-Dar tal-Rabsin fi Triq il-Kan. Luigi
Fenech. F'din I-ittra, is-Sindku offra li tintuza |-Berga ta’ Franza ghal-laqgha li I-
Fondazzjoni mid-Dlam ghad-Dawl tixtieq taghmel mar-residenti. Is-Sindku
jishaq li fuq decizjoni li ttiehdet fil-laggha tal-kunsill, il-Kunsill Lokali tal-Birgu
ma kienx ser ikun prezenti sabiex jafferma d-decizjoni li ha kontra dan il-
progett li jsir fil-Birgu.

23.3.10.1 ll-laggha mar-residenti saret nhar it-Tnejn 27 ta’ Lulju 2020 fugq il-
post fejn se jsir il-progett u li ghaliha attendew ir-residenti u I-Agent Segretarju
Ezekuttiv tal-Kunsill Lokali tal-Birgu. Prezenti kien hemm diversi persuni
fosthom Dr Rachel Scicluna, mill-Ministeru, Mariella Mendez mis-Social
Housing, Maria Jones Therapista, George Busuttil CEO tal-fondazzjoni ‘Mid-
Dlam ghad-dawl’ u zewg (2) periti minn Open Work Studio li huma nkarigati
minn dan il-progett.

23.3.10.2 Ir-residenti stgarrew li I-valur tal-propjeta taghhom kien ser
jibaxxa minhabba din id-dar li ser tinfetah hdejhom. Ir-residenti xtaqu li ssir
karta u/jew kuntratt u bank guarantee sabiex f'kaz li jingala’ xi haga, huma
jkunu koperti minn dan il-kuntratt. Huma ghamluha cara li kienu kontra dan il-
progett, bhalma kien u ghadu kontra I-Kunsill Lokali tal-Birgu.

23.3.10.3 ll-periti spjegaw li ser jitbaxxa u jinbidel s-saqaf tal-bejt u joghla ¢-
cint sabiex jitnaqqas aktar ir-riskju li jkun hem access ghal fuq il-bjut tal-girien.
Gie spjegat ukoll li ser ikun hemm staff erbgha u ghoxrin (24) siegha kuljum u
sebat (7) ijiem fil-gimgha ma’ dawn il-habsin li se jkunu ged jiskuntaw I-ahhar
ftit xhur tas-sentenza taghhom f'din id-dar. Is-Sur Busuttil spjega li dawn ikunu
habsin li diga jafuhom u bnew relazzjoni maghhom tul is-snin.

23.3.10.4 Ir-residenti talbu li jkun hemm kameras imwahhlin fit-trig ghas-
sigurta taghhom peress |li dawn ma kinux se jsiru minhabba raguni ta’
privatezza publika. Ghalkemm il-laggha kienet xi ftit kommoventi f'diversi
mumenti, Dr. Rachael Scicluna hasset li kienet laggha kordjali.

23.3.11 Prezentata korrispondenza mibghuta lis-Sinjura Francelle Caruana
f'isem |-Awtorita Maltija ghat-Turizmu (MTA) sabiex il-Kunsill Lokali tal-Birgu
jithallas tal-ghoxrin elf (20,000) mappa tal-Birgu li gew printjati ricentament u li
ghalihom ser thallas din l-awtorita msemmija.

23.3.12 Prezentata korrispondenza mibghuta lis-Sinjura Dorianne Diacono mid-
Dipartiment tal-Gvern Lokali fejn il-Kunsill Lokali tal-Blrgu bghat ir-Risk
Assessment Report tal-Birgufest 2019 sabiex jiehu I-fondi dovuti lilu ta’
€15,000 sabiex ikopru parti mill-ispejjez ta’ dan il-festival. Is-Sindku spjega li
dan ged jintbaghat issa ghax min kien responsabbli li jibghatu wara li ghaddiet
din l-attivita gqatt ma baghtu lid-Dipartiment sabiex jingabru dawn il-fondi
filwagt li s-Sindku sar jaf b’din is-sitwazzjoni b’kumbinazzjoni meta talab
€15,000 ghall-Birgufest 2020.

23.3.13 Prezentat il-poster tal-Birgufest 2020 li sar mis-Sur Melvin Degiorgio. Il-
kunsill approvah unanimament.

23.3.14 Prezentata korrispondenza mibghuta mis-Sur Mitja Bukovec sabiex
jinforma lill-Kunsill Lokali tal-Birgu li I-applikazzjoni tal-progett CITIZ — Europe
for Citizens giet approvata mill-Unjoni Ewropea ghal massimu ta’ hamsa u
ghoxrin elf Ewro (€25,000). Il-Kunsill kien applika ghal dan il-progett sabiex
jingiebu fondi ghall-attivita tal-Birgufest. Ghaldaqgstant, kien jonqgos li jimtlew
diversi formoli sabiex jigu sottomessi u jitkompla I-process ta’ dan il-progett.

23.3.15 Prezentata korrispondenza mibghuta mis-Sindku lill-Kumitat Festi
Esterni ta’ San Lawrenz u San Duminku sabiex ghal din is-sena, flok il-messagg
tas-Sindku fil-programmi tal-festa rispettivi, titpogga |-arma tal-Birgu u jinghata
[-awguri ghall-festi rispettivi ghan-nom tal-Kunsill Lokali tal-Birgu. Is-Sindku
ppropona li tithallas ukoll hamsin ewro (€50) ghal dan l-awgurju liz-zewg
kumitati. ll-kunsill approva din il-proposta unanimament.

23.4 Birgufest 2020

23.4.1 Is-Sindku qal li la issa gie mniedi |-poster tal-Birgufest 2020, kulhadd irid
jahdem u jaghti s-sehem tieghu sabiex ghal darb’ohra din l-attivita tkun
success.

23.4.2 Is-Sindku gal li jkun tajjeb li jsiru zewg lagghat separati mas-socjetajiet
muzikali, dik ta’ San Lawrenz u |-Prince of Wales Own sabiex jigu diskussi I-
progammi muzikali li jsiru fil-jiem tal-Birgufest.

23.4.3 Is-Sindku ressaq proposta sabiex ghal din is-sena biss, |-ghaqdiet
volontarji li jarmaw stand fil-Birgufest, ma jhallsux id-donazzjoni tal-istand
bhala inc¢entiv ghal dak li ntilef minhabba |-pandemija tal-Covid-19. Il-kunsillera
kollha gablu unanimament ma’ din il-proposta filwaqt li gablu wkoll li ghas-
sidien tal-hwienet, tintbaghat cirkolari li se jkunu fil-liberta li jaghtu donazzjoni
skont kemm jifilhu jekk se jarmaw stand bhas-soltu.

23.4.4 II-Vici-Sindku prezenta quotation ta’ progett bl-isem |-Ghanja tal-
Ghanijiet li jikludi tlett (3) korijiet fil-Knisja ta’ San Lawrenz, il-Lunzjata u Santa
Skolastika li huma marbuta flimkien taht id-direzzjoni ta’ Alex Vella Gregory. L-
ispiza ghal dawn il-kuncerti hija ta’ €2255. Is-Sindku flimkien mal-kunsilliera
gablu li |-idea hija tajba izda li ghalissa m’ghandhiex tinghata risposta sabiex
tinghata ¢ans tizvolgi s-sitwazzjoni prezenti fil-pajjiz.

23.4.5 Is-Sindku qal lill-Vic¢i-Sindku li meta jkun il-waqt, isir ir-Risk Assessment i
jsir kull sena minhabba I-attivita tal-Birgufest.

23.4.6 Is-Sindku qal lis-Sur Trevor Mizzi sabiex jiehu hsieb il-bands ghall-
Mandragg, fuq it-Torri ta’ San Gwann u fil-fetha ta’ Triq il-Foss.

23.5 Komunikazzjoni mis-Sindku

23.5.1 Is-Sindku nforma lill-kunsilliera kollha li kienu waslu sal-lum ghaxar (10)
applikazzjonijiet ghall-post ta’ Skrivan Skala 15. Is-sejha saret pubblika wara li
minn dawk |i gew ghall-interviews taht Part 1 u 3 min-naha tal-Jobsplus, il-
kunsill ra li hadd ma kien adattat ghall-pozizzjoni. Is-sejha nharget fuq il-
gazzetti lokali kollha u taghlaq il-Gimgha 31 ta’ Lulju 2020.

23.5.2 Is-Sindku nforma lill-kunsilliera li |-ktieb tal-poeziji ta’ Martha Agius kien
lest u prezenta kopja waqt il-laggha. Dan kien se jigi prezentat waqt ic-
celebrazzjoni ta’ Jum il-Birgu 2020 u wara, din iz-zaghzugha jkollha ¢-¢ans li
tiffirma xi kopiji li se jkunu ghall-biegh. IlI-kunsilliera kollha gablu unanimament.

23.5.3 Is-Sindku nforma lill-kunsilliera li wara diversi rapporti li saru, il-
haddiema tal-kunsill stess, naddfu taht u quddiem il-Forti Sant’Anglu minhabba
hmieg li thalla minn haddiehor.

23.5.4 Is-Sindku gal li hemm bzonn li napplikaw ghal Green Wardens sabiex
jibdew jigu fil-lokalita tal-Birgu minhabba diversi nugqasijiet minn xi individwi.

lI-kunsilliera gablu ma’ din il-proposta.

23.5.5 Is-Sindku nforma lill-kunsilliera li kellha ssir laggha mal-periti rigward id-
disinn tal-Pjazza tal-Birgu.

23.6 Approvazzjoni tal-Iskeda tal-Pagamenti

Is-Sindku, s-Sur John Boxall ressaq ghall-approvazzjoni I-Iskeda tal-Pagamenti i
tkopri c¢-cekkijiet bin-numri, BOV 5523 sa BOV 5569. Il-Kunsilliera prezenti
approvaw b’mod unanimu l-iskeda ta’ Pagamenti datata 1 ta’ Lulju 2020 sat-28
ta’ Lulju 2020.

23.7 Tmiem tal-Laggha u data tas-seduta li jmiss.

ll-laggha intemmet fit-tmienja ta" filghaxija (8.00pm). Is-seduta li jmiss tal-
Kunsill Lokali tal-Birgu se ssir it-Tlieta 25 ta” Awwissu 2020 fil-hamsa u nofs ta’
filghaxija (5:30pm).

Konfermati illum: 25 ta’ Awwissu 2020.

IFFIRMATA IFFIRMATA

John Boxall Christian Lawrence Raggio Vella
Sindku Agent Segretarju Ezekuttiv

